
                   Knisja - Omm, Għalliema, Oħt u Qaddejja

                   Il-Knisja hija omm u għalliema. Omm għax tħobb lill-uliedha u tipprovdilhom il-mezzi meħtieġa għall-għixien spiritwali u s-salvazzjoni tagħhom. Hija għalliema għax twassal lil uliedha u lill-bnedmin kollha il-veritajiet li hija stess irċeviet minn għand Alla nnifsu.


Il-Knisja hija oħt u qaddejja. Hija oħt li taqsam ma ħutha l-bnedmin l-oħra l-hena u t-tama, in-niket u tħassib tagħhom. Ma hemm l-ebda ħaġa li hi tassew tal-bniedem li d-dixxipli ta’ Kristu wkoll ma jħossuhiex f’qalbhom. Hija qaddejja għax hekk amrilha li tkun il-mexxej u mgħallem tagħha, Ġesù Kristu.                    

